








Brynteg, Capel Coch, Ynys Môn (SH470820)

Mae Cors Erddreiniog yn ddarn mawr o
fath arbennig o wlyptir prin. Y gors yw
tarddle Afon Cefni, sef ffynhonnell y rhan
fwyaf o ddŵr yfed yr ynys. Mae mannau
o rostir a choetir ar y safle, ac ymhlith y
rhywogaethau cyffrous y gallwch chi eu
gweld yma mae tegeirianau, planhigion
pryfysol ac ymlusgiaid.

Gwarchodfa Natur Genedlaethol
Cors Erddreiniog

Cyswllt:
Emyr Humphreys Ffôn: 01248 672500/0845 1306229   
Cyngor Cefn Gwlad Cymru   e.humphreys@ccw.gov.uk
Llys y Bont, Parc Menai             
Bangor       
LL57 4BN    www.ccgc.gov.uk

Adnoddau/cyfleusterau
Drwy gerdded ar hyd y llwybr pren drwy’r warchodfa, gallwch
chi glywed seiniau amrywiol ac arogli arogleuon y ffen.
Byddwch chi’n clywed y gwynt yn siffrwd drwy’r cyrs a’r hesg,
a chanu swynol troellwyr bach a thelorion yr hesg, a byddwch
yn arogli’r helyg Mair melys. Mae’r llwybr pren yn mynd â chi
at guddfan gwylio adar ar ymyl llyn bach o’r enw ‘Llyn yr wyth
eidion’. Cafodd y llyn ei enwi i goffáu’r wyth o fustych a
redodd i mewn i’r dŵr dwfn gan lusgo’u gyrrwr anffodus ar eu
hôl. Mae’r guddfan yn lle gwych i wylio’r gwahanol fathau o
adar yn mynd a dod. Mae llwybr ag wyneb caled yn ymuno â’r
llwybr pren sy’n golygu y gallwch chi gerdded mewn cylch
drwy’r safle. Mae pyllau wedi cael eu cloddio wrth ymyl y
llwybr, gan roi cyfle gwych i chi archwilio bywyd gwyllt y
pyllau, neu wylio gweision y neidr a mursennod lliwgar yn
dawnsio.

Nid oes toiledau na mannau parcio ar y safle, er bod maes
parcio cymunedol bach nepell o’r fynedfa i’r warchodfa ym
mhentref Capel Coch. Y guddfan gwylio adar ac arwyddion
dehongli’r warchodfa natur genedlaethol yw’r unig adnoddau
ar y safle.

Y prif beryglon posib:
Rhaid i bob ymwelydd wisgo dillad ac esgidiau addas. Er bod
wyneb y llwybr pren a’r llwybr arall yn gadarn a sych i bobl
gerdded arno, mae rhannau eraill o’r safle, fel y tir o amgylch y
pyllau, yn gallu bod yn wlyb a mwdlyd iawn. Felly mae’n
werth gwisgo esgidiau glaw. Mae’r Cyngor Cefn Gwlad wedi
paratoi asesiad risg o’r safle. Y prif beryglon yw’r tir ei hun, yn
enwedig y mannau o fawn gwlyb a’r llystyfiant sy’n nofio arno,
a’r dŵr dwfn yn yr afon a’r llyn. Mae’n hanfodol, felly, i blant
gael eu goruchwylio’n ofalus. Mae merlod a gwartheg yn pori
ar dir y warchodfa ond maen nhw’n tueddu i gadw draw o
ymwelwyr. Ni ddylai ymwelwyr orfod mynd yn agos atyn nhw.

Perchnogaeth y safle, a
mynediad
Cyngor Cefn Gwlad Cymru sy’n rheoli
Cors Erddreiniog. Nid oes unrhyw
lwybrau cyhoeddus yn croesi’r safle. Er
hynny, mae’r cyhoedd yn cael mynd i’r
safle ac mae’n bosib cysylltu o flaen
llaw â’r Cyngor Cefn Gwlad i drefnu
ymweliadau addysgol gan grwpiau o
blant ysgol. Mae’r daith gerdded
gylchol tua 4km ar ei hyd.

Llanbedr-goch, Ynys Môn (SH503817)

Mae gwarchodfa natur Cors Goch yn safle pwysig yn rhyngwladol, ac
yn un o’r gwarchodfeydd natur mwyaf cyfoethog ac amrywiol yng
Nghymru. Mae clytwaith o gynefinoedd yma, ac mae rhai o’r rhain yn
anarferol iawn oherwydd daeareg a hydroleg gymhleth y safle.  

Mae’r gwlyptir yn cael ei ddyfrio mewn mannau â tharddellau llawn
calch. Mae felly’n gartref i blanhigion prin a diddorol fel llif-hesg,
tafodau’r gors, tegeirianau’r gors gogleddol a helyg Mair. Yma hefyd mae
amrywiaeth o greaduriaid dŵr croyw’n byw, gan gynnwys brogaod,
llyffantod a madfallod y dŵr, sawl rhywogaeth o weision y neidr, a
gelod meddyginiaethol sydd bellach yn brin. Ymhlith y cynefinoedd
eraill mae glaswelltiroedd carreg galch (sy’n cynnal tegeirianau’r waun),
rhostiroedd (sy’n gartref i rug fioled golau, ymlusgiaid a breision melyn),
dolydd (sy’n gartref i flodau gwyllt a glöynnod byw fel brithegion perlog
bach), yn ogystal â gwrychoedd, porfa a phrysgwydd.

Mae rhwydwaith o lwybrau troed yn plethu drwy’r cynefinoedd yma, gan gynnwys darnau o lwybrau pren
sy’n arwain cerddwyr drwy ac o amgylch y gwlyptir. Gallwch ddewis o nifer o deithiau cerdded – o

deithiau cerdded byr i deithiau sy’n para diwrnod cyfan.

Gwarchodfa Natur Genedlaethol
Cors Goch

Cyswllt
Ben Stammers
Ymddiriedolaeth Natur Gogledd Cymru Ffôn: 01248 351541 
376 Stryd Fawr nwwt@wildlifetrustswales.org
Bangor              
Gwynedd  LL57 1YE        www.northwaleswildlifetrust.org.uk

Adnoddau/cyfleusterau:
Cysylltwch a’r  Ymddiriedolaeth  i drefnu gweithgareddau a
theithiau cerdded dan ofal arweinydd. Mae mwy o fanylion ar ein
gwefan. Mae taflenni a phaneli dehongli ar gael, ac mae’r
Ymddiriedolaeth wrthi’n troi un o’r adeiladau ar y safle’n adnodd
addysgol. Nid oes toiledau ar y safle ar hyn o bryd.

Perchnogaeth y safle, a mynediad:
Mae’n bosib cael asesiadau risg oddi wrth Ymddiriedolaeth Natur
Gogledd Cymru ond ymhlith y prif  beryglon mae:
• llithro neu faglu – llethrau • gwiberod

a mannau mwdlyd • llif-hesg – ymylon miniog 
• y llwybr pren – gallu bod • da byw

dan ddŵr am ran 
helaeth o’r flwyddyn.

Perchnogaeth y safle, a
mynediad:
Ymddiriedolaeth Natur Gogledd
Cymru yw perchennog a
rheolwr y safle. Nid oes maes
parcio mawr yno, ond gallwch
chi barcio yn y gilfan ar waelod
y llwybr sy’n arwain at y brif
fynedfa (tua milltir o bentref
Llanbedr-goch). Mae’r
llwybrau’n anwastad, yn wlyb
ac yn fwdlyd mewn mannau, ac
nid ydyn nhw’n addas i bobl
mewn cadeiriau olwyn. Dylech
wisgo esgidiau cadarn.

Llandegfan, Ynys Môn (SH577750)

Coetir o goed collddail ifanc yw Cyttir Mawr, Llandegfan.
Coed bedw a helyg sy’n tyfu yma’n bennaf, gyda llawer o
goed derw ifanc. Yma hefyd mae darnau o rug ac eithin
mân, ac mae llennyrch glaswelltog agored, gwrychoedd a
phyllau. Mae hwn yn lle ardderchog i weld amrywiaeth o
fywyd gwyllt, gan gynnwys dwy rywogaeth o chwilod y dŵr
sy’n brin ar draws y wlad, a dros 80 gwahanol rywogaeth o
löynnod byw a gwyfynod. Mae dros 65 o rywogaethau o
ffyngau wedi cael eu cofnodi yma, sy’n cynnwys un
rhywogaeth anghyffredin o’r caws llyffant bonet blewog a
phastwn tafod neidr, sydd heb gael ei gofnodi o’r blaen ar
Ynys Môn.

Mae’r broses o olyniaeth cynefinoedd i’w gweld yn amlwg
yng ngwarchodfa Cyttir Mawr. Yma, mae’r rhostir wedi troi’n
goetir ar ôl i bori ddod i ben ar y safle. Mae peth tystiolaeth
fod pobl wedi bod yn defnyddio rhan o’r warchodfa fel
chwarel fach ar un adeg.

Gwarchodfa Natur Leol Cyttir Mawr,
Llandegfan

Cyswllt:
Leah Williams Ffôn: 01248 725700
Menter Môn leah@mentermon.com
Parc Diwydiannol Bryn Cefni           
Llangefni     
Ynys Môn LL77 7XA        www.mentermon.com

Adnoddau/cyfleusterau:
Teithiau cerdded dan ofal arweinydd
• Taflen wybodaeth • Gweithgareddau

• Nid oes toiledau ar y safle.

Y prif beryglon posib:
Mae’n bosib cael asesiadau risg oddi wrth
Fenter Môn. Mae’r prif beryglon yn cynnwys:
• Prif ffordd • Llithro a baglu ar rai     
• Mieri o’r llwybrau di-wyneb

• Pyllau neu’r tir garw

Perchnogaeth y safle, a mynediad:
Menter Môn mewn partneriaeth â Chyngor
Cymuned Cwm Cadnant sy’n berchen ar y
warchodfa ac yn ei rheoli. Nid oes unrhyw fannau
parcio ar y warchodfa. Y man parcio agosaf yw
cilfan tua hanner milltir o’r warchodfa. Mae
rhwydwaith helaeth o lwybrau cerdded yn yr ardal,
ac mae’n cymryd tua hanner awr i gerdded i’r
warchodfa o ganol pentref Llandegfan. Nid oes
wyneb caled ar y rhan fwyaf o’r llwybrau ond maen
nhw’n weddol wastad. Mae’r llwybrau’n gallu bod
yn wlyb a mwdlyd mewn mannau, yn enwedig yn y
gaeaf, felly dylech chi wisgo esgidiau cadarn.

Llangefni, Ynys Môn (SH458759)

Dyffryn llawn coed yw Gwarchodfa Natur Leol Nant y
Pandy, gydag Afon Cefni’n llifo drwyddo ar lawr y dyffryn.
Bu’n safle poblogaidd ers blynyddoedd lawer, a hwn yw
un o goetiroedd pwysicaf Ynys Môn o ran bywyd gwyllt,
daeareg a hanes.

Mae llawer o’r coed hynaf yn y coetir dros 200 o
flynyddoedd oed, ac mae llawer o wahanol blanhigion,
anifeiliaid a ffyngau’n byw yn ei gynefinoedd. Mae
brogaod a madfallod dŵr yn byw yn y mannau gwlypach,
a gwiberod a madfallod yn y coetir sychach. Mae amryw o rywogaethau o löynnod byw yno, fel
gweirloynnod y perthi a gweirloynnod brych, yn ogystal â gwyfynod, gweision y neidr a mursennod. Mae
llawer o greaduriaid bach eraill yno hefyd. Mae’n hawdd gweld adar drwy gydol y flwyddyn fel y titw tomos
las a’r titw mawr sy’n nythu yn y coed a’r ieir dŵr sy’n nythu yn y dŵr. Ymhlith yr adar bach cyffredin sydd
i’w gweld ar y llwybrau pren mae’r dryw a’r siglen lwyd. Ac mae adar mwy fel cigfrain, bwncathod a
chrehyrod glas i’w gweld yn hedfan uwch eich pennau. Gallwch weld pysgod fel brithyllod, rhufelliaid a
draenogiaid dŵr croyw’n nofio yn Llyn Pwmp, ac mae siwin a llysywod yn dod yno o dro i dro.

Gwarchodfa Natur Leol Nant y Pandy

Adnoddau/cyfleusterau
Mae llwybrau pren yn gwneud mynd i’r coetir yn rhwydd, ac mae
cerfluniau, meinciau wedi’u cerfio a byrddau picnic ar hyd y daith. Mae
paneli dehongli i’w gweld wrth ymyl y llwybrau pren, ac mae llyfryn
‘Darganfod Gwarchodfa Nant y Pandy’ a thaflen gyffredinol ar gael oddi
wrth y Gwasanaeth Cefn Gwlad. Mae Pecyn Addysg Coetir Nant y
Pandy ar gael hefyd, sy’n cynnig gwybodaeth, gweithgareddau a
thaflenni gwaith ar gyfer ymweliadau maes. Gallwch lawr-lwytho’r
pecyn o’n gwefan. Gallwch gysylltu â’r Gwasanaeth Cefn Gwlad ac
AHNE i drefnu gweithgareddau a theithiau cerdded dan ofal arweinydd.
Mae’n bosib trefnu gweithgareddau tymhorol hefyd fel chwilio am

ffyngau yn yr hydref. Nid oes toiledau ar y safle.

Y prif beryglon posib:
• Llithro a baglu • Afon Cefni

• Baw ci

Perchnogaeth y safle,
a mynediad
Gwasanaeth Cefn Gwlad ac
AHNE Cyngor Sir Ynys Môn
sy’n rheoli’r warchodfa. Mae’r
ddwy brif fynedfa i’r coetir o
faes parcio eglwys Cyngar
Sant a maes parcio’r orsaf
fysiau yn Llangefni. Mae’n
bosib mynd â chadeiriau
olwyn a chadeiriau gwthio ar
hyd y llwybrau pren ac ar y
prif lwybr cyhoeddus/beicio
drwy’r warchodfa. Mae’r
warchodfa ar agor i’r
cyhoedd drwy gydol y
flwyddyn.

Cyswllt:
Gwasanaeth Cefn Gwlad ac AHNE, Ffôn: 01248 752139
Cyngor Sir Ynys Môn, AHNE@ynysmon.gov.uk
Llangefni              
Ynys Môn      
LL77 7TW     www.ynysmon.gov.uk/AHNE

Llanddona, Ynys Môn (SH576796)

Mae Comin Llanddona sydd yng nghanol pentref
Llanddona’n glytwaith o laswelltiroedd sy’n llawn blodau a
rhostir sych. Mae Comin Llaniestyn sydd gerllaw’n ddarn
mawr o rostir sych, prysgwydd a glaswelltir corsiog. Mae
planhigion blodeuog i’w gweld ar y ddau safle. Yn eu plith
mae grug, grug y mêl, grug croesddail, eithin mân,
amlaethai’r waun, tresgl y moch, grug fioled golau,
cracheithin a thegeirianau llydanwyrdd bach. Mae’r rhostir
hefyd yn cynnal amrywiaeth doreithiog o bryfed, adar, ymlusgiaid a mamaliaid bach. Mae’r glaswelltir
blodeuog yma ac acw’n gwneud pentref Llanddona’n lle deniadol, tra bo golygfeydd ardderchog o’r môr
a’r mynyddoedd o Gomin Llaniestyn. 

Roedd trigolion yr ardal, oedd â hawliau pori, yn arfer gadael i’w hanifeiliaid bori ar y ddau gomin. Roedd
ganddyn nhw hawl pori i geffylau, merlod, gwartheg, defaid, moch a dofednod, yn ogystal â hawl i
bysgota, i gymryd cerrig a thywod, i gasglu coed marw ac eithin i’w llosgi fel tanwydd, ac i gasglu rhedyn
fel gwely i’w hanifeiliaid. Daeth yr arfer o bori i ben ar y ddau gomin rai blynyddoedd yn ôl, ac mae hyn
wedi arwain at dyfiant prysgwydd mewn mannau.

Mae Eglwys Llaniestyn yn agos at y Comin, ac mae rhannau o’r adeilad yn dyddio o flynyddoedd olaf y
bedwaredd ganrif ar ddeg.

Gwarchodfa Natur Leol Comin Llanddona a
Chomin Llaniestyn

Cyswllt:
Leah Williams Ffôn: 01248 725700
Menter Môn leah@mentermon.com
Parc Diwydiannol Bryn Cefni            
Llangefni     
Ynys Môn LL77 7XA       www.mentermon.com

Adnoddau/cyfleusterau:
Teithiau cerdded dan ofal arweinydd
• Taflen wybodaeth• Gweithgareddau

• Nid oes toiledau ar y safle

Y prif beryglon posib:
Mae’n bosib cael asesiadau risg oddi wrth Fenter
Môn. Mae’r prif beryglon yn cynnwys:
• Eithin • Llithro a baglu ar rai    
• Mieri o’r llwybrau di-wyneb 

• Danadl poethion neu’r tir garw.

• Cerbydau yn teithio 
ar ffyrdd gwledig.

Perchnogaeth y safle, a mynediad:
Cyngor Cymuned Llanddona sy’n berchen ar y
warchodfa, ac mae Menter Môn yn helpu i’w rheoli.
Nid oes unrhyw feysydd parcio yno ond gallwch chi
barcio ym mhentref Llanddona. Mae bysiau yn gallu
casglu a gollwng teithiwyr ar y gyffordd wrth Gomin
Llaniestyn (SH579796). Clytwaith o safleoedd sydd ar
Gomin Llanddona a gallwch chi gerdded yn rhwydd
o’r naill i’r llall. Mae Comin Llaniestyn yn fwy o faint
ac yn fwy agored, ac mae llwybrau cerdded anffurfiol
ar ei draws. Mae’r llwybrau’n wastad ar y cyfan ond
yn gallu bod yn wlyb a mwdlyd mewn mannau, yn
enwedig yn y gaeaf, felly dylech chi wisgo esgidiau
cadarn.

Llangoed, Ynys Môn (SH616793)

Mae Gwarchodfa Natur Leol Comin Llangoed ac
Aberlleiniog yn agos at arfordir Ynys Môn, yn y
de-ddwyrain. Yr atyniad mwyaf amlwg yno yw’r hen
gastell sydd newydd gael ei adfer. Ond mae dewis
da o gynefinoedd ar y safle hefyd, gan gynnwys
coetiroedd collddail gwlyb aeddfed ac ifanc, dolydd
gwlyb, dolydd sy’n llawn o flodau gwyllt, llennyrch
a rhodfeydd agored, gwrychoedd, pyllau ac Afon
Lleiniog. Mae’r bywyd gwyllt yn amrywiol iawn, yn
enwedig adar (adar cân ac adar ysglyfaethus yn
benodol), mamaliaid (fel dyfrgwn, ystlumod a llygod
pengrwn y dŵr), amffibiaid, ymlusgiaid, anifeiliaid
di-asgwrn-cefn a blodau hardd yn yr hen
goetiroedd.

Mae golygfeydd ardderchog o Afon Menai, arfordir y gogledd o Gaernarfon yr holl ffordd i Ben-y-Gogarth,
a mynyddoedd y Carneddau ac Eryri. Un o’r nodweddion hanesyddol gorau yw Castell Aberlleiniog, sy’n
Heneb Gofrestredig. Castell tomen a beili yw hwn, a gafodd ei godi gan filwyr Normanaidd yn ystod
blynyddoedd olaf yr unfed ganrif ar ddeg. Mae caer gerrig i’w gweld ar gopa’r domen, ac fe gafodd y gaer
ei hatgyfnerthu yn ystod y Rhyfel Cartref (yn yr ail ganrif ar bymtheg) a’i hail-adeiladu wedi hynny fel ffoli.

Gwarchodfa Natur Leol Comin Llangoed a
Chomin Aberlleiniog

Cyswllt:
Leah Williams Ffôn: 01248 725700
Menter Môn leah@mentermon.com
Parc Diwydiannol Bryn Cefni           
Llangefni     
Ynys Môn LL77 7XA   www.castellaberlleiniog.com

Adnoddau/cyfleusterau:
• Teithiau cerdded dan ofal arweinydd
• Taflen wybodaeth     • Gweithgareddau

• Nid oes toiledau ar y safle

Y prif beryglon posib:
Mae’n bosib cael asesiadau risg oddi wrth Fenter
Môn. Mae’r prif beryglon yn cynnwys:
• Baw ci • Llithro a baglu ar rai   
• Eithin o’r llwybrau di-wyneb 

• Danadl poethion neu’r tir garw

• Ysgail • Pyllau, ac Afon Lleiniog

Perchnogaeth y safle, a mynediad:
Menter Môn a Chyngor Cymunedau Llangoed a
Phenmon sy’n berchen ar y warchodfa. Mae dau
faes parcio cyhoeddus – y naill yn Llangoed a’r llall
yn nhraeth Lleiniog. Mae’n cymryd tua 15-20
munud i gerdded o’r naill faes parcio i’r castell.
Mae’r tir yn wastad ar y cyfan ond mae rhai llethrau
ysgafn. Mae’r llwybrau’n gallu bod yn wlyb a
mwdlyd mewn mannau, yn enwedig yn y gaeaf,
felly dylech chi wisgo esgidiau cadarn.

Llanddeusant, Ynys Môn (SH340853)

Dewch i ymweld â Llynnon, safle’r unig felin wynt
ar Ynys Môn sy’n dal i weithio. Mae’r felin yn
cynhyrchu blawd gwenith-cyfan mâl o wenith
organig. Hefyd ar y safle mae tai crwn a gafodd eu
hadeiladu yn y ffordd draddodiadol i ddangos y
math o gartrefi roedd ein cyndeidiau’n byw ynddyn
nhw flynyddoedd maith yn ôl. Byddwch chi’n cael
eich ysbrydoli yn y lle arbennig hwn sy’n rhoi
darlun unigryw i chi o fywyd cefn gwlad Môn.

• Gwyliwch y melinydd wrth ei waith - cewch

eich synnu gan fecanwaith yr hen felin.

• Dysgwch am fywydau trigolion Ynys Môn tua 3,000 o flynyddoedd yn ôl.

• Sefwch yn yr hen Fecws sydd wedi cael ei adfer, i ddarllen am draddodiadau cefn gwlad yr ynys yn ystod y

bedwaredd ganrif ar bymtheg a’r ugeinfed ganrif.

• Ewch am dro bach ar hyd Llwybr y Melinau sy’n cysylltu Melin Llynnon â Melin Ddŵr Howell gerllaw. Yno, gallwch

fwynhau golygfeydd ardderchog o’r tir o amgylch a fferm wynt Llyn Alaw.

Llynnon

Cyswllt:
Llynnon Ffôn: 01407 730407 / 01248 724444
Llanddeusant 
Ynys Môn www.visitanglesey.co.uk
LL65 4AB www.angleseyattractions.co.uk

Adnoddau / cyfleusterau:
• Yn croesawu ymweliadau addysgol
• Gweithgareddau           • Taflenni gwybodaeth
• Toiledau                        •Caffi Llynnon
• Siop

Y prif beryglon posib:
Mae’n bosib cael asesiadau risg oddi wrth Gyngor
Ynys Môn. 

Perchnogaeth y safle, a mynediad:
Cyngor Sir Ynys Môn sy’n berchen ar y safle.
Mae maes parcio mawr wrth y fynedfa, sy’n
ddigon mawr i gymryd bysiau. Mae wynebau’r
holl brif lwybrau’n gerrig neu darmac. Mae’r tir
yn wastad ar y cyfan er bod rhai llethrau ysgafn. 

Oriau agor:
16 Ebrill i 30 Medi; Ar agor bob dydd rhwng
11.00am  a 5.00pm 
Mis Hydref; Ar agor bob dydd Sadwrn a dydd
Sul, ac yn ystod gwyliau’r hanner tymor, rhwng
11.00am a 5.00pm
Rhaid trefnu apwyntiad ar adegau eraill o’r
flwyddyn.

Llangoed, Ynys Môn (SH603811)

Dyma warchodfa hyfryd sydd â glaswelltir llawn blodau,
rhostiroedd a phrysgwydd eithin ar frigiadau o garreg galch
(sy’n gymharol brin yng ngogledd Cymru). Mae’r safle’n
gartref i ddewis helaeth o blanhigion diddorol fel côr-rosod
cyffredin, sêr y gwanwyn, a sawl rhywogaeth o redyn a
thegeirianau. Mae hwn yn gynefin ardderchog hefyd i
bryfed, yn enwedig glöynnod byw. Mae dros 20 o
rywogaethau wedi cael eu cofnodi yma, yn cynnwys
argysau brown, sy’n brin. Os sefwch chi’n llonydd ac yn
amyneddgar, mae’r prysgwydd a’r rhostir yn llefydd
ardderchog i weld ymlusgiaid a dewis helaeth o adar.

Sefwch ar y llwyfandir yn y top i weld golygfeydd ardderchog o fynyddoedd Eryri a’r môr hyd at Ynys Seiriol.
Un o’r nodweddion hanesyddol yw’r chwarel garreg galch sy’n cuddio mewn planhigion sydd wedi gordyfu. Y
gred yw bod rhai o’r cerrig a gafodd eu defnyddio wrth adeiladu Pont Britannia wedi dod o’r chwarel yma.

Gwarchodfa Natur Mariandyrys

Adnoddau/cyfleusterau:
Cysylltwch a’r Ymddiriedolaeth i drefnu
gweithgareddau a theithiau cerdded dan ofal
arweinydd. Mae taflenni’r warchodfa ar ein
gwefan. Nid oes toiledau ar y safle. 

Y prif beryglon posib:
Mae’n bosib cael asesiadau risg oddi wrth
Ymddiriedolaeth Natur Gogledd Cymru ond
ymhlith y prif  beryglon mae: 
• llithro neu faglu – mannau serth neu  
greigiog
• eithin a mieri
• weiren bigog mewn mannau
• gwiberod
• baw ci

• merlod

Perchnogaeth y safle, a mynediad:
Ymddiriedolaeth Natur Gogledd Cymru yw
perchennog a rheolwr y safle. I fynd i’r
warchodfa, gyrrwch drwy Fiwmares ar y
B5109 tuag at Langoed. Yn Llangoed,
dilynwch yr arwyddion i Lan-yr-afon ac ewch
ar hyd y ffordd yma am filltir, gan fynd heibio i
flwch ffôn ar y chwith ac i mewn i bentref
Glan-yr-afon. Mae tair mynedfa i’r warchodfa,
ac mae’r tair i fyny’r allt ar ôl mynd trwy
bentref Glan-yr-afon. Gallwch barcio cerbydau
mawr wrth y blwch ffôn yn Llangoed. Nid yw
mynedfa’r warchodfa i gerddwyr yn bell i
fyny’r allt. Mae’r llwybrau’n serth a/neu’n
greigiog mewn mannau, ac nid ydyn nhw’n
addas i bobl mewn cadeiriau olwyn. Dylech
chi wisgo esgidiau cadarn.

Cyswllt:
Ben Stammers
Ymddiriedolaeth Natur Gogledd Cymru Ffôn: 01248 351541 
376 Stryd Fawr nwwt@wildlifetrustswales.org
Bangor              
Gwynedd  LL57 1YE        www.northwaleswildlifetrust.org.uk

Marianglas, Ynys Môn (SH505843)

Mae Comin Marian-glas yn cynnwys y llain fawr werdd
yng nghanol y pentref a’r coetir o goed cyll sydd gerllaw.
Mae’r tir ar garreg galch, ac felly planhigion sy’n hoffi
calch sy’n tyfu yno’n bennaf. Yn tyfu ar y llain werdd yn
y pentref mae blodau gwyllt hardd fel bwrned, cor-rosod
a theim gwyllt, ac mae sioe hyfryd o degeirianau yno yn
ystod y gwanwyn a dechrau’r haf. Mae’r coetir yr ochr
arall i’r ffordd i’r llain werdd, a choed cyll yw’r coed
mwyaf cyffredin yno, a rhai coed ynn, criafol, drain
duon a masarn. Mae math arall o goeden sy’n llai
cyffredin ond yn arbennig o hardd yn tyfu yma hefyd, sef
coed piswydd. Yr hydref yw’r adeg orau i’w gweld pan mae’r aeron yn lliw pinc hyfryd gyda hadau oren
llachar. Mae’r coetir yn cael ei reoli drwy fôn-docio, sef ffordd draddodiadol o reoli coed sy’n golygu torri a
thynnu hen foncyffion er mwyn annog tyfiant trwchus newydd. Mae amrywiaeth helaeth iawn o adar yma,
gan gynnwys cochion y berllan, bronfreithod a thylluanod brych. Gallwch chi hefyd weld draenogod,
llygod pengrwn a mamaliaid bach eraill.

Yn y gorffennol, mae cryn dipyn o waith cloddio cerrig calch wedi bod yn yr ardal, a gallwch weld
tystiolaeth o hyn mewn sawl man. Mae cofeb i’r rhyfel ar y llain werdd yn y pentref, ac oddi yno mae
golygfeydd ardderchog o’r arfordir a Môr Iwerddon. Yn y pentref yma y cafodd Hugh Griffith, yr actor, ei
eni. Roedd e’n un o’r prif actorion yn y ffilm enwog ‘Ben Hur’, a gafodd ei ffilmio yn Hollywood yn 1959.

Comin Marian-glas

Cyswllt:
Leah Williams Ffôn: 01248 725700
Menter Môn leah@mentermon.com
Parc Diwydiannol Bryn Cefni         
Llangefni     
Ynys Môn LL77 7XA        www.mentermon.com

Adnoddau/cyfleusterau:
• Teithiau tywys • Gweithgareddau

• Nid oes toiledau ar y safle

Prif beryglon posib
Mae’n bosib cael asesiadau risg oddi wrth Fenter
Môn. Mae’r prif beryglon yn cynnwys::
• Traffig ar y • Llithro a baglu ar rai o’r    

briffordd llwybrau di-wyneb  

• Baw ci neu’r tir garw.

• Grisiau ar y llwybr 
drwy’r coetir.

Perchnogaeth y safle, a mynediad:
Cyngor Cymuned Llaneugrad sy’n gofalu am
Gomin Marian-glas. Gallwch barcio o flaen
neuadd y pentref (yr hen ysgol) ar safle SH505844.
Croeswch y briffordd i fynd i fynedfa’r coetir. Mae’r
tir yn wastad ar y cyfan gyda rhai llethrau ysgafn.
Byddwch yn ofalus wrth ddefnyddio’r llwybrau gan
eu bod yn gallu bod yn llithrig iawn os ydyn nhw’n
wlyb, yn enwedig lle mae’r garreg galch i’w gweld.
Byddwch yn ofalus iawn wrth gerdded ar garreg
galch sy’n gallu bod yn llawn holltau a chraciau.
Dylech chi wisgo esgidiau cadarn.

Niwbwrch, Ynys Môn (SH405635)

Tywyn Niwbwrch yw un o’r systemau mwyaf a phwysicaf o
dwyni tywod yn y Deyrnas Unedig. Er bod coed yn tyfu ar rannau
helaeth o’r ardal, mae’n dal yn safle pwysig yn rhyngwladol ac yn
Warchodfa Natur Genedlaethol (GNG). Yn tyfu yn y twyni mae
amryw o blanhigion sydd wedi addasu i fyw dan amodau
eithafol, sy’n amrywio o sychder i lifogydd! Mae pyllau wedi cael
eu creu fel mannau i’r anifeiliaid sy’n pori yno gael dŵr, ond mae
planhigion ac anifeiliaid di-asgwrn-cefn diddorol wedi creu
cartrefi yn y pyllau erbyn hyn. O Draeth Llanddwyn, gallwch
weld golygfeydd ardderchog o fynyddoedd Eryri a Phen Llŷn.
Mae morfa yn y dwyrain ar hyd aber Afon Cefni. Ac, yn y gorllewin, mae Ynys Llanddwyn, y gallwch chi
gerdded ati ar hyd y traeth (heblaw pan mae’r llanw’n uchel iawn). Cofiwch edmygu ffurfiannau’r creigiau
wrth i chi gerdded allan at yr ynys. Gallwch weld yn glir y lafa clustog a lifodd allan o wely’r môr filoedd ar
filoedd o flynyddoedd yn ôl. Mae gan yr ynys ei bywyd gwyllt arbennig ei hun, ac arni roedd Dwynwen,
santes cariadon Cymru, yn byw. Mae goleudy ar yr ynys, ynghyd â rhes o fythynnod (Tai Peilotiaid) lle mae
arddangosfa yn ystod yr haf ynglŷn ag amgylchedd yr ardal a’r gymuned leol.

Gwarchodfa Natur Genedlaethol Tywyn
Niwbwrch ac Ynys Llanddwyn 

Cyswllt:
Graham Williams Ffôn: 01248 672500/08451 306229   
Cyngor Cefn Gwlad Cymru  gr.williams@ccw.gov.uk 
Llys y Bont, Parc Menai             
Bangor       
LL57 4BN    www.ccgc.gov.uk

Adnoddau/cyfleusterau
Mae’n bosib trefnu ymweliadau addysgol gan grwpiau o blant
ysgol drwy gysylltu â warden y Cyngor Cefn Gwlad. Ymhlith yr
holl adnoddau addysgol sydd ar gael mae helfa drysor. Mae
cuddfan gwylio adar yn Llyn Rhos Ddu. Mae toiledau ar gael drwy
gydol y flwyddyn ym maes parcio’r Comisiwn Coedwigaeth, a rhai
yn ystod y tymor gwyliau’n unig ym maes parcio Ffordd y Traeth
yn Niwbwrch. Mae paneli dehongli ar safle’r warchodfa natur. Am
fwy o wybodaeth, ewch i wefan y Cyngor Cefn Gwlad.

Prif beryglon posib
Mae asesiad llawn o’r risg ar gael. Y prif beryglon yw: tywydd garw,
tywod yn cael ei chwythu mewn gwynt, twyni’n cwympo, dŵr
dwfn mewn pyllau, llanw’n dod i mewn. Mae merlod a gwartheg
yn pori ar rannau o’r warchodfa, ond maen nhw’n tueddu i gadw
draw o ymwelwyr. Ni ddylai ymwelwyr orfod mynd yn agos atyn
nhw fel arfer. Rhaid goruchwylio plant ac oedolion hawdd eu
niweidio yn ofalus. Rhaid i chi wisgo dillad ac esgidiau addas.

Perchnogaeth y safle, a
mynediad
Y Cyngor Cefn Gwlad yw
cyd-berchennog y safle, a’r Cyngor
sy’n ei reoli. Y Comisiwn
Coedwigaeth yw perchennog a
rheolwr Coedwig Niwbwrch. Y ffordd
hawsaf i fynd i’r traeth yw drwy fynd
o faes parcio’r Comisiwn. I fynd i’r
twyni, mae’n well mynd o gylchfan
Pen-lôn, sydd ar yr A4080 ychydig y
tu allan i bentref Niwbwrch. Gallwch
barcio ym maes parcio mawr y
Comisiwn Coedwigaeth (cyfeirnod
grid: SH 406634; cost: £3 y cerbyd)
ac yn Nhywyn Niwbwrch (am ddim
cyfeirnodau grid: SH427647 a
SH 432643).

Llanfairpwll, Ynys Môn (SH521696)

Plasty o’r ddeunawfed ganrif yw Plas Newydd,
gyda gerddi a choetiroedd o’i gwmpas. Mae’r
plasty ar lan Afon Menai ac mae golygfeydd
ardderchog oddi yno o Eryri. Mae’r plasty ei
hun yn cynnig digonedd o gyfle i chi wneud
gweithgareddau mewn meysydd fel hanes a
chelfyddyd, tra bod posibiliadau helaethach o
lawer yn y gerddi a’r coetiroedd.

Plas Newydd

Cyswllt:
Gwenno Griffith, 
Yr Ymddiriedolaeth Genedlaethol Ffôn: 01248 711936
Plas Newydd  gwenno.griffith@nationaltrust.org.uk
Llanfairpwll              
Ynys Môn  LL61 6DQ         www.nationaltrust.org.uk/plasnewydd

Adnoddau/cyfleusterau
Mae Plas Newydd yng ngofal tîm o staff a gwirfoddolwyr sy’n
gweithio ar ran yr Ymddiriedolaeth Genedlaethol. Rydyn ni’n cynnig
rhaglen helaeth o ddigwyddiadau sy’n cynnwys teithiau o’r dolydd
gwair a gweithgareddau sy’n annog plant i ddysgu am fyd natur, yn
bennaf yn ystod gwyliau’r haf. Mae gennym ni le dysgu pwrpasol ym
Mhlas Newydd ar gyfer gweithgareddau, ac mae nifer o fannau
diddorol hefyd yn gudd yn y coetiroedd. Mae croeso i grwpiau o
blant ysgol o bob oed ddod i wneud ein gweithgareddau. Mae
rhaglen y Cyfnod Sylfaen yn canolbwyntio ar ddysgu’r tu allan i’r
ystafell ddosbarth, ac mae’n rhoi sylw penodol i weithgareddau
trawsgwricwlaidd sy’n edrych ar greaduriaid y coetir a’u cartrefi.

Mae gwiwerod coch yn crwydro drwy’r gerddi ac mae gennym
raglen sy’n rhoi sylw penodol iddyn nhw. Dyma gyfle gwych i chi
ddysgu am y wiwer goch a pham y mae hi mor bwysig. Mae’r
rhaglen yn edrych ar ei chartref, ei nodweddion corfforol, y dirywiad
yn ei niferoedd ac ar ei chynefin yn y coetir. Mae’r pwyslais ar
ddaearyddiaeth yn bennaf ond mae’n drawsgwricwlaidd hefyd gan
ei bod yn rhoi sylw i ddatblygu sgiliau iaith drwy fyd natur.

Mae gan y maes parcio, sydd tua 400 llath o’r plasty, le i geir a
bysiau, a lle parcio pwrpasol i bobl anabl. Mae caffi, siop a siop
lyfrau ail-law yma hefyd. Mae toiledau’n agos at y maes parcio, ac
yn y plasty.

Perchnogaeth y safle, a
mynediad
Yr Ymddiriedolaeth Genedlaethol sy’n
rheoli Plas Newydd. Mae ysgolion yn
cael dod i’r plasty am ddim os oes
ganddyn nhw aelodaeth fel grwpiau
addysgol. Mae’r plant yn talu swm
bach yr un i wneud y gweithgareddau
dan arweiniad y Tîm Dysgu. Mae
manylion llawn ar ein gwefan.

Y prif beryglon posib
Mae Plas Newydd yn safle
hanesyddol a rhaid bod yn ofalus
iawn mewn rhai mannau. Rhaid i
bob ymwelydd wisgo dillad ac
esgidiau addas. Mae’r
Ymddiriedolaeth Genedlaethol wedi
gwneud asesiad o’r risg ar y safle. Y
prif beryglon yw: llithro neu faglu ar
dir anwastad neu stepiau. Gall
rhannau o’r gerddi a’r coetiroedd
fynd yn wlyb a mwdlyd iawn mewn
tywydd gwael. Dylai plant gael eu
goruchwylio.

Trearddur, Ynys Môn (SH256781)

Gwarchodfa ar ffurf rhostir bach sy’n edrych allan
dros Fae Trearddur yw Porth Diana. O ran
cadwraeth, prif nodwedd y warchodfa yw ei
phoblogaeth o gor-rosod rhuddfannog,
arwydd-flodyn Ynys Môn.

Mae’r warchodfa’n rhan o rostir arfordirol Ynys
Gybi, sy’n bwysig yn genedlaethol. Darnau o rug
ac eithin yw’r prif gynefinoedd, gyda mannau
glaswelltog agored lle mae cwningod a merlod yn
pori ac yn rheoli’r tyfiant. Mae hwn yn lle ardderchog i chi weld ceiliogod rhedyn (sioncod y
gwair), glöynnod byw a phryfed eraill yn ystod yr haf, a madfallod, gwiberod, a blodau fel seren y
gwanwyn a chorwlydd mynawydaidd.

Gwarchodfa Natur Porth Diana

Cyswllt:
Ben Stammers
Ymddiriedolaeth Natur Gogledd Cymru Ffôn: 01248 351541 
376 Stryd Fawr nwwt@wildlifetrustswales.org
Bangor              
Gwynedd  LL57 1YE        www.northwaleswildlifetrust.org.uk

Adnoddau/cyfleusterau:
Gallwch gysylltu ag Ymddiriedolaeth Natur Gogledd
Cymru i drefnu gweithgareddau a theithiau dan ofal
arweinydd. Ewch i’n gwefan am fwy o wybodaeth. Gellir
cyfuno ymweliad grŵp o blant ysgol â gweithgareddau
fel archwilio’r draethlin neu’r pyllau glan môr mewn
llefydd fel Bae Trearddur.

Y prif beryglon posib:
Mae’n bosib cael asesiadau risg oddi wrth
Ymddiriedolaeth Natur Gogledd Cymru, ond ymhlith y
prif beryglon mae:
• llithro neu faglu ar greigiau • gwiberod 

a thir garw • merlod 
• eithin

Perchnogaeth y safle, a
mynediad
Ymddiriedolaeth Natur Gogledd
Cymru yw perchennog a rheolwr
y warchodfa. Mae lôn yn arwain i
fyny oddi ar Ravenspoint Road yn
Nhrearddur at ardal lle mae pobl
yn byw – mae rhai mannau parcio
yno. Mae’r llwybrau’n serth
a/neu’n greigiog mewn mannau,
ac felly nid ydyn nhw’n addas i
bobl mewn cadeiriau olwyn.
Dylech chi wisgo esgidiau cadarn
ar eich traed.

Dulas, Ynys Môn (SH488 876)

Fferm weithio yw Tyddyn Môn. Mae gan y bobl sy’n ei rhedeg
ddiddordeb brwd mewn garddwriaeth a’r celfyddydau creadigol,
ac mae’r fferm yn weithle arbennig i bobl ag anableddau dysgu.

Pan brynwyd y fferm, roedd Tyddyn Môn wedi mynd â’i ben
iddo’n ddrwg. Gwnaed ymdrech fawr i adfer y tir a’r adeiladau,
gan gynnwys prynu anifeiliaid fferm. Cafodd 2,000 o goed eu
plannu ac mae’r ardd synhwyraidd wedi’i hen sefydlu bellach.
Yn ddiweddar, crewyd system o lwybrau cerdded sy’n cysylltu â
Llwybr yr Arfordir. Gall ymwelwyr fynd am dro bach hamddenol mewn ardal hardd a thawel, gan aros i
werthfawrogi’r golygfeydd ardderchog o’u hamgylch – Bae Llugwy a mynyddoedd Eryri. Comisiynwyd
artistiaid adnabyddus i greu cerfluniau i gyfleu elfennau naturiol yr ardal. Mae’r cerfluniau i’w gweld mewn
mannau amlwg wrth ymyl y llwybrau cerdded. Mae’r gweithwyr arbennig wedi gwneud llawer o waith da i
ychwanegu at elfennau ymarferol ac artistig Tyddyn Môn.

Tyddyn Môn

Cyswllt:
Tyddyn Môn Ffôn: 01248 410580 
Hendy, Brynrefail, mandyj.tyddynmon@btconnect.com
Dulas, Amlwch,              
Ynys Môn
LL70 9PQ        www.tyddynmon.co.uk

Adnoddau/Cyfleusterau
• Yn croesawu ymweliadau addysgol • Gweithgareddau
• Mae toiledau ar y safle • Taflenni gwybodaeth

Maes chwarae antur mewn cae i’r plant hŷn, lle mae dodrefn wedi’u
cerfio o foncyffion.

Mae tractorau ‘John Deere’ bach ar gael mewn man chwarae pwrpasol o
flaen y prif adeilad, gyda chyfarpar chwarae mwy traddodiadol i’r plant
iau.

Mae siop fferm yma’n gwerthu dewis da o gynnyrch ffres o’r fferm, yn ei
dymor, a phlanhigion, crochenwaith, gweithiau crefft o bren ac eitemau
celf a chrefft eraill. Mae’r gweithwyr yn gwneud cacenni a chyffeithiau.
Ac mae te, coffi, diodydd meddal a chacenni hufen ar gael i’w mwynhau
yn y maes picnic pwrpasol yn y gerddi.

Y prif beryglon posib: 
Mae croeso i chi ofyn am asesiad o’r risg.  

Perchnogaeth y
safle, a mynediad
Mae Tyddyn Môn yn elusen
gofrestredig a gafodd ei
chreu yn 1988 gan rieni
pobl ag anableddau dysgu
a oedd yn awyddus i
gynnig gwaith pwrpasol a
gwerthfawr i’w meibion a’u
merched.
Mae maes parcio gweddol
fawr wrth y fynedfa, a
digon o le i fysiau ddod i
mewn. Mae wyneb o gerrig
neu darmac ar y prif
lwybrau, er bod rhai heb
wyneb caled. Mae’r tir yn
wastad ar y cyfan gyda rhai
llethrau ysgafn.

Bae Cemaes, Ynys Môn (SH373933)

Enw arall ar Ddyffryn Afon Wygyr yw ‘Nant y
Dyfrgi’. Nid oes llawer o bobl yn gwybod am y
dyffryn llawn coed yma yn nhref fach Cemaes yng
ngogledd Ynys Môn. Cymysgedd o goed derw a
masarn sydd yn y coetiroedd, gyda rhai llwyni o
ddrain duon, gwern a helyg ar hyd glannau’r afon.
Fel y mae’r enw’n awgrymu, mae dyfrgwn yn
defnyddio’r dyffryn, ac mae llygod pengrwn y dŵr
a mamaliaid bach eraill i’w gweld yno hefyd.
Mae’r afon yn cynnal poblogaeth dda o frithyll, ac mae’r dyffryn ei hun yn llawn o wahanol fathau o adar
sy’n cynnwys bronwennod y dŵr, ieir dŵr, crehyrod glas ac adar eraill.

Ymhlith nodweddion diddorol y safle mae olion rheilffordd ar gyfer certi glo, roedd ceffylau’n arfer eu
tynnu o’r harbwr i’r gwaith brics (a gafodd ei adeiladu yn 1907), a’r brics gorffenedig yn ôl i’r harbwr
wedyn. Llwybr troed sydd ar safle’r rheilffordd erbyn hyn, ac mae’n rhedeg ar hyd y dyffryn drwy’r coed.
Mae’n dal yn bosib gweld olion yr hen gledrau a’r bwrdd tro yn yr harbwr. Ar ymyl dde’r stepiau, sy’n
arwain i lawr o’r Stryd Fawr, gallwch weld olion hen felin wlân. Y gred yw bod y felin wlân yn gysylltiedig
â’r pwll sydd union islaw ar lawr y dyffryn. Mae’r prif lwybr drwy’r dyffryn yn cysylltu â llwybr troed, sy’n
dilyn llwybr Afon Wygyr cyn troi i mewn i’r tir a dod allan wrth ymyl cae pêl-droed Bae Cemaes. Gallwch
weld tyrbinau melinau gwynt ar lethrau’r bryniau gyferbyn â chi.  

Dyffryn Afon Wygyr

Cyswllt:
Leah Williams Ffôn: 01248 725700  
Menter Môn leah@mentermon.com
Parc Diwydiannol Bryn Cefni              
Llangefni 
LL77 7XA      www.mentermon.com

Adnoddau/cyfleusterau:
• Teithiau tywys              • Gweithgareddau

• Nid oes toiledau ar y safle

Y prif beryglon posib:
Mae’n bosib cael asesiadau risg oddi wrth
Fenter Môn. Mae’r prif beryglon yn cynnwys:
• Afon Wygyr • Llithro a baglu ar rai
• Cŵn o’r llwybrau 

di-wyneb neu’r tir 
garw

Perchnogaeth y safle, a mynediad:
Cyngor Cymuned Llanbadrig sy’n gofalu am
Ddyffryn Afon Wygyr. Mae maes parcio ‘talu ac
arddangos’ ym mhen gogleddol y dref. O’r maes
parcio, gallwch fynd i mewn i’r dyffryn i lawr y
grisiau sy’n arwain i lawr o’r Stryd Fawr. Gallwch
fynd i’r dyffryn hefyd o’r promenâd ac o stad tai
Gwelfor. Mae’r tir yn weddol wastad ar y cyfan er
bod rhai llethrau ysgafn. Mae’r llwybrau’n gallu
bod yn wlyb a mwdlyd mewn mannau, yn enwedig
yn y gaeaf, felly dylech chi wisgo esgidiau cadarn.

Mwy o wybodaeth a chysylltiadau defnyddiol

Nid oedd pob corff sy’n gweithio ar Ynys Môn yn gallu rhoi tudalen gyfan i ni i’w chynnwys yn y
cyfeirlyfr. Ond maen nhw’n cynnig gweithgareddau ar safleoedd a ddylai gael sylw. Mae’r
manylion cyswllt wedi’u nodi isod er mwyn i athrawon, arweinwyr grwpiau neu unigolion eraill
gysylltu i ofyn am fwy o wybodaeth am y safleoedd addysgol yma.

Cymdeithas Ddaearegol Prydain
(British Geological Society): 
Yn cynnig gwybodaeth ardderchog ar ffurf posteri
a llyfrynnau, a chyfres o deithiau cerdded
daearegol ar Ynys Môn y gallwch eu lawr-lwytho
am ddim. Trowch at wefan y gymdeithas i gael
mwy o wybodaeth:

www.bgs.ac.uk/education

GeoMôn (Parc Daearegol Môn): 
Mae gan GeoMôn ganolfan i ymwelwyr, yn y Tŷ
Gwylio (the Watch House) ym mhorthladd
Amlwch. Gall plant ymuno â’r clwb i ddaearegwyr
ifanc, ac mae’r mudiad yn cynnig gwybodaeth am
deithiau cerdded ar Ynys Môn sy’n gyfle i ddysgu
am ddaeareg yr ardal. Trowch at wefan y mudiad i
gael mwy o wybodaeth: 
www.geomon.co.uk/

RSPB: 
Ymhlith safleoedd y gymdeithas ar Ynys Môn mae
Llynnoedd a Mignenni’r Fali ac Ynys Lawd lle mae
canolfan a chaffi i ymwelwyr. Rhaid talu am
ymweliadau gan grwpiau o blant ysgol. 
Trowch at wefan y gymdeithas i gael mwy o
wybodaeth:
www.rspb.org.uk/reserves/guide/s/southstackcliffs/f
acilities.aspx"

Carreglwyd:
Mae’r safle hyfryd yma yng ngogledd yr ynys,
ychydig y tu allan i Lanfaethlu. Mae coetiroedd,
dolydd a llyn ar y safle. Unigolion preifat sy’n
berchen ar y safle ond mae’n agor i’r cyhoedd.
Mae llwybrau trwy ganiatad yno, sy’n cysylltu â
llwybrau cyhoeddus yr ardal. Mae’r llofft stabl

wedi cael ei hadnewyddu’n ddiweddar ac mae’n
bosib ei llogi fel cyfleuster addysgol.  
Am fwy o wybodaeth, ffoniwch Tom neu Ninni
Carpenter ar:
Ffôn: 01407 730 208 
Symudol : 0770 864 5000 
E-bost: tomcarpenter@carreglwyd.co.uk
www.carreglwyd.info/index.html

Anglesey Adventures:
Mae’r cwmni wedi’i leoli ger Caergybi. Mae’n
cynnig cyrsiau preswyl a chyrsiau dydd mewn
meysydd fel cayacio, abseilio, arforgampau, dringo
creigiau, mynydda a cherdded mewn ceunentydd.
Am fwy o wybodaeth, cysylltwch â Grant Mitchell,
Anglesey Adventures, ar:
Ffôn: 01407 761777
E-bost: grant@angleseyadventures.co.uk
Neu trowch at eu
gwefan:http://angleseyadventures.com/

Outdoor Alternatives: 
Mae’r cwmni yma wedi’i leoli yn Rhoscolyn, yng
ngogledd yr ynys. Mae safle gwersylla yno, a
chanolfan sy’n cynnig dewis helaeth o
weithgareddau yn yr awyr agored fel cayacio,
dringo a gweithgareddau yn y dŵr, ynghyd â
phethau fel gwylio adar ac astudiaethau maes.
Dyma le ardderchog i ysgolion fynd ar ymweliad,
yn arbennig i fyfyrwyr sydd â diddordeb mewn
daeareg, bioleg, astudiaethau hamdden a
daearyddiaeth. Am fwy o wybodaeth, cysylltwch â:
enquiries@outdooralternatives.co.uk Neu trowch
at eu gwefan:www.outdooralternative.co.uk

Canolfan Conwy:
Cyfleuster mawr sy’n cynnig cyrsiau addysgol
preswyl am gyfnodau byr yw Canolfan Conwy.
Mae wedi’i lleoli mewn rhan hyfryd o’r ynys,
mewn 170 o aceri o barcdir a gerddi sy’n perthyn
i’r Ymddiriedolaeth Genedlaethol yn Llanfairpwll
ac i lawr at Afon Menai. Ar y safle mae doc preifat,
maes chwarae antur, tipîs, caeau chwarae, pyllau
naturiol, glannau cysgodol ar lan yr afon a
choetiroedd aeddfed. Ymhlith y gweithgareddau
mae cayacio, canŵio, hwylio, adeiladu rafftiau,
cyfeiriannu, rhaffau dringo hawdd ac anoddach,
weiren sip, datrys problemau a wal ddringo dan do.
Am fwy o wybodaeth, cysylltwch â:  
admin@conwaycentre.co.uk

Ffôn: 01248 714501

Gwefannau defnyddiol:
www.ynysmon.gov.uk
www.ynysmon.gov.uk/doc.asp?cat=3764

